
ᐱᕋᔭᒃᑕᐅᓯᒪᔪᑦ ᐱᔪᓐᓇᐅᑎᖃᕐᒪᑕ ᐃᓚᖏᓐᓂᒃ ᖃᐅᔨᒪᔭᐅᔪᒃᓴᓂᒃ 
ᖃᐅᔨᒪᓂᕐᒥᒃ, ᐊᑖᒍᑦ ᑲᓇᑕᐅᑉ ᒪᓕᒑᒍᑦ, ᐱᔾᔪᑎᖃᖅᑐᓂᒃ ᐃᓄᖕᒥᒃ 
ᐱᕋᔭᐃᓚᐅᖅᑐᒥᒃ ᐃᖕᒥᓂᒃ, ᑕᐃᓐᓇ ᐃᓄᒃ ᓱᓕ ᑎᒍᔭᐅᒪᑎᓪᓗᒍ 
ᐊᑖᒍᑦ ᑲᓇᑕᒥ ᑎᒍᔭᐅᒪᕕᖕᓂ ᐅᕙᓗᓐᓃᑦ ᐊᐅᓚᑕᐅᒍᓂ 
ᓱᓕ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ. ᑕᒪᒃᑯᐊ 
ᖃᐅᔨᒪᔭᐅᔪᓐᓇᖅᑐᑦ ᑐᓂᔭᐅᑲᐅᑎᒋᖃᑦᑕᖏᒻᒪᑕ — ᑎᑎᕋᖅᓯᒪᔪᑎᒍᑦ 
ᑐᒃᓯᕋᕆᐊᖃᓲᖑᖕᒪᑕ ᐃᖃᓇᐃᔭᕐᕕᐊᓄᑦ ᐊᖅᑯᑎᖃᕐᓗᑎᒃ 
ᑕᐃᔭᐅᒐᔪᒃᑐᒥᒃ ᐊᑎᓕᐅᖅᑕᐅᓂᕋᖅᑕᐅᓯᒪᔪᒥᒃ.

ᑖᒃᑯᐊ ᐅᖃᓕᒫᒐᐃᑦ ᓇᓗᓇᐃᖅᓯᒋᐊᖅᐳᑦ ᖃᓄᐃᓕᐅᕆᐊᖃᕐᒪᖔᑕ 
ᐱᕋᔭᒃᑕᐅᓯᒪᔪᕕᓃᑦ ᖃᐅᔨᔪᓐᓇᖅᑕᖏᓐᓂᒃ, ᖃᓄᕐᓗ ᑐᓴᒐᒃᓴᓂᒃ 
ᐱᔪᓐᓇᕐᕆᐊᖏᑦ, ᐱᓂᕐᓗᐃᔨᖓᑦ ᖃᓄᖅ ᐱᓕᕆᐊᖑᓂᐊᖅᑎᒡᓗᒍ 
ᐊᒻᒪᓗ ᑎᒍᔭᐅᕕᖕᓂ ᖃᓄᖅ ᐃᑲᔪᖅᑕᐅᔪᓐᓇᐅᑎᓂᒃ ᑲᓇᑕᐅᑉ 
ᑎᖑᔭᐅᕝᕕᖏᓐᓂ.

ᐱᕋᔭᒃᑕᐅᓯᒪᓂᑰᕖᑦ?
ᐱᕋᔭᒃᑕᐅᓯᒪᓂᑰᕗᑎ ᐃᒪᐃᓕᖓᓐᓂᕈᕕᑦ:

•	 ᐊᓐᓂᖅᑕᐅᓯᒪᓐᓂᕈᕕᑦ (ᔭᒐᐃᔪᕕᓂᐅᓐᓂᕈᕕᑦ ᑎᒥᒃᑯᓪᓗᓐᓃᑦ 
ᐃᒃᐱᖕᓂᐊᓂᒃᑯᓪᓗᓐᓃᑦ ᐋᓐᓂᐊᖅᑕᐅᓯᒪᓐᓂᕈᕕᑦ) ᐱᓗᕿᓚᐅᕐ­
ᓂᖓᓄᑦ  ᐃᓅᑉ ᐱᕋᔭᑦᑑᑉ, ᑕᐃᓐᓇ ᐃᓄᒃ ᐃᓕᖕᓂᒃ ᐋᓐᓂᖅ­
ᓯᓯᒪᔪᖅ ᐃᖅᑲᖅᑐᒐᒃᓴᓐᖑᖅᑎᑕᐅᓯᒪᖏᑎᓪᓗᒍ ᐅᕝᕙᓗᓐᓃᑦ 
ᐸᓯᔭᐅᓯᒪᖏᑎᓪᓗᒍ ᐱᕋᔭᒃᓯᒪᓂᖓᓄᑦ ᐃᓕᖕᓂᒃ; ᐅᕝᕙᓗᓐᓃᑦ

•	 ᐱᕋᔭᒃᑕᐅᓯᒪᒍᕕᑦ ᐃᓄᒃ ᐱᕋᔭᒃᓯᒪᓂᖓᓄᑦ, ᐊᒻᒪᓗ ᐅᓐᓂᕐ­
ᓘᑎᒋᓯᒪᒍᕕᐅᒃ ᐸᓖᓯᒃᑯᓐᓄᑦ/ᐳᑭᖅᑕᓕᒃᑯᓐᓄᑦ ᐅᕙᓗᓐᓃᑦ 
ᐃᖃᖅᑐᒐᒃᓴᓐᖑᖅᑎᑦᑎᓲᒧᑦ; ᐅᕝᕙᓗᓐᓃᑦ

•	 ᐊᐃᑉᐱᕆᔭᐅᒍᕕᑦ, ᐃᓚᒋᔭᐅᒍᕕᓗᓃᑦ, ᐅᕝᕙᓗᓐᓃᑦ ᐅᐊᑦᔨᐅᒍᕕᑦ 
ᐃᓄᖕᒥᒃ ᐱᕋᔭᑕᐅᓯᒪᔪᒥᒃ ᐃᓅᔪᓐᓃᖅᓯᒪᓪᓗᓂ ᐅᕝᕙᓗᓐᓃᑦ 
ᐃᖕᒥᓂᒃ ᐱᔪᓐᓇᐃᓕᓯᒪᒍᓂ (ᓲᕐᓗ ᐱᕋᔭᒃᑕᐅᓯᒪᔪᕕᓂᖅ 
ᐊᓐᓂᐊᕐᓂᖃᖅᑎᓪᓗᒍ ᐅᕝᕙᓗᓐᓃᑦ ᓱᕈᓯᐅᒍᓂ).

ᖃᓄᖅ ᑐᓴᖅᑎᑕᐅᔪᓐᓇᖅᐱᑦ/ᖃᐅᔨᒪᑎᑕᐅᔪᓐᓇᖅᐱᑦ?
ᖃᐅᔨᔭᕆᐊᖃᖅᑕᑎᑦ ᐱᕋᔭᐅᔫᑉ ᒥᒃᓵᓄᑦ ᑐᓂᔭᐅᑲᐅᑎᒋᓲᖑᖏᒻᒪᑕ. 
ᐃᒡᕕᑦ ᐅᕝᕙᓗᓐᓃᑦ ᑎᑎᕋᖁᓯᒪᔭᐃᑦ ᐃᓄᒃ ᐃᓕᖕᓂ ᐃᑲᔪᖁᓪᓗᒍ,  
ᑭᒡᒐᖅᑐᐃᔨᐅᓗᓂ ᐃᓕᖕᓂᒃ ᐅᖃᕆᐊᖃᖅᐳᖅ ᑎᒍᔭᐅᒪᕕᓕᕆᔨᕐ­
ᔪᐊᒃᑯᓐᓄᑦ ᑲᓇᑕᒥ ᐅᕝᕙᓗᓐᓃᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔨᓄᑦ 
ᑲᓇᑕᒥ ᑐᒃᓯᕋᕐᓗᑎᑦ ᖃᐅᔨᔪᒪᔭᕐᓂᒃ ᑎᑎᕋᖅᓯᒪᔪᓂᒃ ᑐᒃᓯᕋᕐᓂᖅ 
ᑕᐃᔭᐅᒐᔪᒃᑐᒥᒃ “ᐊᑎᓕᐅᖅᓯᒪᓂᕐᒥᒃ”.

ᐱᕋᔭᒃᑐᕕᓂᖅ ᑎᒍᔭᐅᓯᒪᒍᓂ ᑲᓇᑕᒥ ᑎᒍᔭᐅᒪᕕᕐᔪᐊᕐᒥ, ᐱᒋᑐᑯᑑᓗᑎᒃ 
ᐋᓐᑎᐅᕆᔫᒥᐅᑕᐃᑦ ᐊᒻᒪᓗ ᑯᐸᐃᖕᒥᐅᑕᐃᑦ, ᑐᒃᓯᕋᐅᑎᓕᐊᕆᔭᑎᑦ 
ᑐᕌᖅᑎᑕᐅᔭᕆᐊᖃᖅᐳᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ.  
ᖃᐅᔨᒪᑎᑕᐅᓂᐊᖅᑐᑎᑦ ᑎᑭᓪᓗᒍ ᐃᓱᐊᓄᑦ ᐱᕋᔭᒃᓯᒪᔫᑉ ᑎᒍᔭᐅᒪᕕᒃ­
ᓴᓄᑦ, ᐅᕝᕙᓗᓐᓃᑦ ᑭᓯᐊᓂ ᖃᐅᔨᒃᑲᖅᑕᐅᖃᑦᑕᕈᒪᔪᓐᓃᕈᕕᑦ. 
ᐱᕋᔭᒃᓯᒪᔪᕕᓂᖅ ᑎᒍᔭᐅᒪᒍᓂ ᑎᒍᔭᐅᒪᕕᕐᔪᐊᕐᒥ ᐋᓐᑎᐅᕆᔫᒥ 
ᐅᖃᕈᓐᓇᖅᐳᑎᑦ ᐅᕗᖓ ᓈᓴᐅᑎᒧᑦ 1-888-579-2888. ᐱᕋᔭᒃᓯᒪᔪᖅ 
ᑎᒍᔭᐅᒪᒍᓂ ᑎᒍᔭᐅᒪᕕᕐᔪᐊᕐᒥ ᑯᐸᐃᖕᓂ, ᐅᖄᓚᓂᐊᖅᑯᑎᑦ ᐅᕗᖓ 
ᐅᖓᓯᒃᑐᒥᒃ ᐊᑭᖃᖏᑦᑐᒧᑦ 1-866-909-8913.

ᖃᓄᖅ ᐊᑎᓕᐅᕈᓐᓇᖅᐱᑦ ᑐᒃᓯᕋᕐᓂᕐᒧᑦ?
ᖃᐅᔨᓂᐊᕆᑦ ᖃᓄᖅ ᐊᑎᓕᐅᖅᓯᒪᔪᓐᓇᕐᒪᖔᖅᐱᑦ ᐱᕋᔭᒃᑕᐅᓯᒪᔪᑦ 
ᖃᐅᔨᒪᑎᑕᐅᔪᓐᓇᕐᓂᖏᓐᓄᑦ ᐃᑲᔪᖅᑕᐅᓂᕐᒧᑦ ᐊᒻᒪᓗ ᖃᐅᔨᓂᕐᒧᑦ 
ᐊᓯᖏᓐᓂᒃ ᑕᒪᐃᓐᓂᒃ ᐱᔾᔪᑎᖃᖅᑐᓂᒃ ᖃᐅᔨᒪᔭᐅᔪᒃᓴᓂᒃ, ᐅᖃᕐᕕᒋᓗᒋᑦ 
ᑎᒍᔭᐅᒪᕕᓕᕆᔨᕐᔪᐊᒃᑯᑦ ᑲᓇᑕᒥ ᐅᕙᓂ 1-866-806-2275 
ᐅᕝᕙᓗᓐᓃᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ ᐅᕙᓂ  
1-866-789-INFO (4636). ᐅᖄᓚᕕᒋᔪᓐᓇᖅᑕᑎᑦ ᑖᒃᑯᐊ ᐅᖓᓯᒃᑐᒥᒃ 
ᐊᑭᖃᖏᑦᑐᑦ ᓇᑭᑐᐃᓐᓇᑦᑎᐊᖅ ᑲᓇᑕᒥᒃ ᐊᒥᐊᓕᑲᒥᐅᓂᓗᓐᓃᑦ. 

ᖃᓄᐃᑦᑐᓂᒃ ᖃᐅᔨᒪᔭᒃᓴᓂᒃ ᐱᔪᓐᓇᕋᑦᑕ?
ᑐᒃᓯᕋᓚᐅᕐᓗᒋᑦ ᐊᒻᒪᓗ ᐊᑎᓕᐅᖅᑕᐅᓯᒪᓗᑎᑦ ᐱᕋᔭᒃᑕᐅᓯᒪᓗᑎᑦ, 
ᑐᓂᔭᐅᓂᐊᖅᑐᑎᑦ ᒪᑯᓂᖓ: 

•	 ᐱᕋᔭᒃᓯᒪᔫᑦ ᐊᑎᖓ;

•	 ᐱᕋᔭᒃᓯᒪᓂᖓ ᓱᓇᐅᖕᒪᖔᑕ ᐊᒻᒪᓗ ᐃᖃᖅᑐᐃᕕᒃᑯᑦ ᐸᓯᒃᓯᓯᒪᔪᑦ 
ᐱᕋᔭᒃᑎᒥᒃ;

•	 ᐅᓪᓗᖓ ᑎᒍᔭᐅᒋᐊᕐᕕᖓ/ᐊᓄᓪᓚᒃᓯᖅᑕᐅᕝᕕᖓ ᐊᒻᒪᓗ 
ᐊᑯᓂᐅᑎᒋᓂᖓ ᑎᒍᔭᐅᓯᒪᓂᖓ/ᐊᓄᓪᓚᒃᓯᖅᑕᐅᓂᖓ; ᐊᒻᒪᓗ

•	 ᐱᕋᔭᓯᒪᔫᑉ ᐊᔪᕈᓐᓃᕈᓐᓇᕐᓂᖓ ᐆᒃᑐᕈᓐᓇᕐᓂᖅ ᐊᒻᒪᓗ 
ᕿᒥᕐᕈᓇᒃᑕᐅᒃᑲᓐᓂᕈᓐᓇᕐᓂᖅ ᐊᓂᓯᒪᑲᐃᓐᓇᕈᓐᓇᕐᓂᕐᒧᑦ, 
ᐅᓪᓗᓕᒫᖅ ᐊᓃᕈᓐᓇᕐᓂᕐᒧᑦ, ᐊᒻᒪᓗ ᑕᒪᐃᓐᓂᒃ ᐊᓂᓯᒪᓕᕐᓂᕐᒧᑦ.

ᐊᒻᒪᑕᐅᖅ, ᑐᒃᓯᕋᕐᕕᐅᓯᒪᒍᑎᒃ, ᑐᓂᔭᐅᓯᒪᔪᓐᓇᕐᒥᔪᑎᑦ ᐅᑯᓂᐊ 
ᖃᐅᔨᒪᔭᐅᔪᓐᓇᖅᑐᓂᒃ ᐃᓱᒪᖅᓲᑕᐅᓗᑎᒃ ᑲᒥᓯᓇᖓᓄᑦ 
ᑎᒍᔭᐅᒪᕕᓕᕆᔨᒃᑯᑦ ᑲᓇᑕᒥ ᐅᕝᕙᓗᓐᓃᑦ ᐃᒃᓯᕙᐅᑕᖓᓄᑦ 
ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ, ᐃᓱᒪᒋᔭᐅᔭᕆᐊᖃᕐᓃᑦ 
ᖃᐅᔨᔭᕐᓂᒃ ᓴᖏᓂᖅᓴᐅᒍᓂᒃ (ᒪᓕᒐᖅᑎᒍ) ᐱᕋᔭᑦᑐᕕᓂᐅᑉ 
ᐸᒡᕕᓴᒃᑕᐅᖃᑦᑕᕆᐊᖃᖏᓐᓂᖓᑕ ᓴᓂᐊᓂ, ᓴᕿᑦᑐᓐᓇᖅᑐᓂᒃ 
ᑐᓂᔭᐅᓯᒪᓂᖏᓐᓄᑦ ᑖᒃᑯᐊ ᖃᐅᔨᒪᔭᐅᔪᑦ.

•	 ᐱᕋᕙᓯᒪᔫᑉ ᐅᑭᐅᖓ;
•	 ᓄᓇᓂ ᑎᒍᔭᐅᓯᒪᓂᖓ;
•	 ᐅᓪᓗᖓ, ᐱᑕᖃᖅᐸᑦ, ᐱᕋᔭᓯᒪᔫᑉ ᐱᖃᑎᖃᖅᑎᑕᐅᖏᓪᓗᓂ 

ᐱᖃᑎᖃᖅᑎᑕᐅᓗᓂᓗᓐᓃᑦ ᐊᓃᑲᐃᓐᓇᕐᕈᓐᓇᕐᓂᖓ, 
ᐃᖃᓇᐃᔭᖅᑎᐅᓂᕐᒧᑦ ᐊᓂᔪᓐᓇᕐᓂᖓ, ᐱᕋᔭᒃᑕᐃᓕᒪᓗᓂ 
ᐊᓃᖅᑎᑕᐅᓂᖓ, ᐅᕝᕙᓗᓐᓃᑦ ᒪᓕᒐᖅᑎᒍᑦ ᐊᓂᔭᕆᐊᖃᕐᕕᖓ;

•	 ᐅᓪᓗᖓ ᖃᖓᑐᐃᓐᓇᖅ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ 
ᑲᓇᑕᒥ ᓈᓛᒃᑕᐅᔭᖅᑐᖅᓯᒪᕝᕕᒃ;

•	 ᒪᓕᒋᐊᓖᑦ ᐊᑦᑕᑕᖅᓯᒪᔪᑦ ᐱᕋᔭᒃᓯᒪᔫᑉ ᐊᓃᖅᑎᑕᐅᑲᐃᓐ­
ᓇᕐᓂᖓᓄᑦ, ᐃᖃᓇᐃᔭᕐᓂᐊᕐᓗᓂ ᐊᓃᖅᑎᑕᐅᓂᖓᓄᑦ, 
ᐱᕋᔭᒃᑕᐃᓕᒪᓗᓂ ᐊᓂᑎᑕᐅᓵᓕᓯᒪᓂᖓᓄᑦ ᐅᕝᕙᓗᓐᓃᑦ 
ᒪᓕᒐᖅᑎᒍᑦ ᐊᓂᑎᑕᐅᔭᕆᐊᖃᕐᓂᖓᓄᑦ;

•	 ᐱᕋᔭᓯᒪᔫᑉ ᓇᒧᖓᐅᓂᐊᕐᓂᖓ ᐊᓂᑎᑕᐅᓯᒪᓂᖓᓂᒃ 
ᐊᓂᑎᑕᐅᓯᒪᑲᐃᓐᓇᕐᓂᕐᒥᓂᒃ, ᐃᖃᓇᐃᔭᕐᓂᕐᒥᓄᑦ 
ᐊᓂᑎᑕᐅᓯᒪᑲᐃᓐᓇᕐᓂᕐᒥᓂᒃ, ᐱᕋᔭᒃᑕᐃᓕᒪᑎᑕᐅᓗᓂ 
ᐊᓂᑎᑕᐅᓯᒪᓂᖓᓂ ᐅᕙᓗᓐᓃᑦ ᒪᓕᒐᖅᑎᒍᑦ 

ᐊᓂᔭᕆᐊᖃᓕᕐᓂᖓᓂ, ᐊᒻᒪᓗ ᖃᐅᔨᑎᑕᐅᓂᖅ 
ᖃᓂᒋᔭᕐᓃᓐᓂᐊᕐᒪᖔᑦ ᐊᐅᓛᕐᓂᖓᓂᒃ ᑕᐃᑯᖓ 
ᐅᕐᓂᖕᓂᐊᖅᑕᒥᓄᑦ/ᐅᐸᖕᓂᐊᖅᑕᒥᓄᑦ; ᐊᒻᒪᓗ

•	 ᐱᕋᔭᒃᑐᕕᓂᖅ ᑎᒍᔭᐅᓯᒪᓂᖓᓂᒃ, ᐊᒻᒪᓗ ᑎᒍᔭᐅᓯᒪᖏᑉᐸᑦ, 
ᖃᐅᔨᔪᓐᓇᖅᑐᑎᑦ ᓲᖅ ᑎᒍᔭᐅᓯᒪᖏᒻᒪᖔᑦ.

ᐊᐱᕆᔪᓐᓇᕐᒥᔪᑎᑦ ᑐᒃᓯᕋᕐᓗᑎᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔨᓂᒃ 
ᑲᓇᑕᒥ ᐃᓱᒪᓕᐊᕆᓯᒪᔭᖏᓐᓂᒃ ᐱᔪᒪᓗᑎᑦ “ᐃᓱᒪᓕᐊᕆᔭᐅᓯᒪᔪᓄᑦ 
ᐊᑎᓕᐅᖅᑕᐅᓯᒪᕝᕕᖕᒥ”. ᑖᓐᓇ ᐃᓚᖃᕈᓐᓇᖅᑐᖅ ᑎᑎᖃᓂᒃ ᐱᔾ­
ᔪᑕᐅᔪᓂᒃ ᐃᓱᒪᓕᐅᕈᑕᐅᓚᐅᖅᑐᓄᑦ ᒪᓕᒐᖃᖅᑎᑕᐅᓪᓗᓂ 
ᐊᑎᓂᑕᐅᓯᒪᓂᖓᓄᑦ, ᑎᒍᔭᐅᒪᕕᖕᒧᑦ ᐅᑎᖅᑎᑕᐅᓂᖓᓄᑦ, ᐊᓄᓪᓚᒃ­
ᓯᖅᑕᐅᓂᖓᓄᑦ, ᐊᒻᒪᓗ ᐃᓱᒪᓕᐊᕆᔭᐅᔪᓄᑦ ᐊᒻᒪᓗ ᐱᔾᔪᑕᐅᓯᒪᔪᓄᑦ 
ᓴᖑᓐᓂᐊᕐᕕᐅᔪᓐᓇᖅᑐᐃᑦ ᑲᑎᒪᔨᓐᓄᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ 
ᑲᓇᑕᒥ. ᑲᑎᒪᔩᑦ ᑐᓂᓯᑕᐃᓪᓕᒪᔪᓐᓇᖅᑐᑦ ᑕᒪᒃᑯᐊ ᖃᐅᔨᔭᐅᔪᓐ­
ᓇᖅᑐᓂᒃ ᑎᑎᕋᖅᓯᒪᔪᓂ ᐃᓱᒪᓕᐊᕆᔭᐅᓯᒪᔪᓂ ᓴᕿᑦᑎᑐᐃᓐ­
ᓇᕆᐊᖃᖅᐸᑕ  ᐅᖃᐅᓯᐅᔭᕆᐊᖃᖏᑦᑐᓂᒃ ᐅᖃᐅᓯᖃᖅᑐᕕᓂᐅᔪᑦ 
ᐊᑎᖏᓐᓂᒃ ᖃᐅᔨᕝᕕᐅᓯᒪᔪᓂᒃ, ᐅᓗᕆᐊᓇᕈᑕᐅᓂᐊᖅᐸᑕᓗᓐᓃᑦ 
ᐃᓄᖕᒧᑦ ᐅᕝᕙᓗᓐᓃᑦ ᐊᔪᓕᕈᑕᐅᓂᐊᖅᐸᑕ ᐱᕋᔭᒃᓯᒪᔫᑉ ᐅᑎᑦ­
ᑎᐊᕈᓐᓇᕐᓂᖅ ᐃᓅᖃᑎᒥᓄᑦ ᐱᕋᔭᖃᑦᑕᕈᓐᓃᕐᓗᓂ (ᒪᓕᒐᕐᓂᒃ 
ᒪᓕᒃᑎᐅᓕᕐᓗᓂ).

ᓂᐱᖃᖅᑐᑎᑦ ᑎᒍᔭᐅᒪᕕᖕᒥ ᐊᒻᒪᓗ 
ᐊᓂᑎᑕᐅᔪᓐᓇᖅᑐᓂᒃ ᐱᖅᑯᓯᕆᔭᐅᔪᓂ
ᑎᒍᔭᐅᒪᕕᒃᑯᑦ ᑲᓇᑕᒥ ᐊᒻᒪᓗ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ 
ᑐᖓᓇᑐᐃᓐᓇᑐᑦ ᖃᓄᑐᐃᓇᖅ ᖃᐅᔨᒪᔭᐅᖁᔨᒍᕕᑦ ᐱᔾᔪᑎᖃᖅᑐᓂᒃ 
ᐅᓗᕆᐊᓇᖅᑐᒦᑐᐃᓐᓇᕆᐊᖃᕐᓂᕐᒧᑦ ᐊᒻᒪᓗ ᐊᒃᑐᖅᑕᐅᓯᒪᓂᕐᓄᑦ 
ᐱᕋᔭᓯᒪᔪᒧᑦ, ᐃᓕᖕᓄᑦ, ᐃᓚᖕᓄᑦ, ᓄᓇᓕᖕᓄᓗᓐᓃᑦ. ᓂᕈᐊᕈᓐᓇᖅᑐᑎᑦ 
ᓇᓪᓕᐊᖕᓂᑐᐃᓐᓇᖅ ᐊᑐᕈᓐᓇᕐᓂᕐᒥᒃ; ᐱᕋᔭᒃᑕᐅᓯᒪᓂᕐᒧᑦ ᐅᓂᒃᑳᓕᐅᕐ­
ᓂᒃᑯᑦ, ᓇᓗᓇᐃᔭᐃᓗᑎᒃ ᖃᐅᔨᒪᔭᐅᔭᕆᐊᖃᖅᑐᓂᒃ ᑎᒥᒃᑯᑦ,  
ᐃᒃᐱᖕᓂᐊᓂᒃᑯᑦ, ᑮᓇᐅᔭᒃᑯᓪᓗᓐᓃᑦ ᐊᒃᑐᖅᑕᐅᓯᒪᓂᕐᓂᒃ ᐱᕋᔭᑎᐅᔪᒧᑦ  
ᐃᓗᖕᓄᑦ, ᐅᕙᓗᓐᓃᑦ ᐊᓯᖏᓐᓂᒃ ᖃᐅᔨᒪᔭᐅᖁᔭᕐᓂᒃ ᐊᑑᑎᖃᕋᓱᒋᔭᕐ­

ᓂᒃ. ᑐᒃᓯᕋᕈᓐᓇᕐᒥᔪᑎᑦ ᑎᒍᔭᐅᒪᔪᓕᕆᔨᒃᑯᓐᓂᒃ ᐅᕝᕙᓗᓐᓃᑦ 
ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ ᐃᓱᒪᒃᓴᖅᓯᐅᖁᓗᒋᑦ 
ᐊᔾᔨᐅᖏᑦᑐᓂᒃ ᒪᓕᒐᒃᓴᖃᖅᑎᑕᐅᖁᓗᒍ ᐱᕋᔭᓯᒪᔪᖅ ᐊᓂᑎᑕᐅᒍᓂ. 
ᑐᓴᖅᑎᑦᑎᔪᓐᓇᑐᑎᑦ ᖃᐅᔨᒪᔭᐅᖁᔭᕐᓂᒃ ᓇᓪᓕᐊᖕᓂᑐᐃᓐᓇᖅ 
ᐃᖃᓇᐃᔭᕐᕕᖕᒧᑦ ᖃᖓᑐᐃᓐᓇᖅ.

ᐱᕋᔭᑕᐅᓯᒪᓪᓗᑎᑦ, ᐅᖃᐅᓯᒃᑯᑦ ᐅᓂᒃᑳᓕᐅᕈᓐᓇᕐᒥᔪᑎᑦ 
ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔨᓄᑦ ᑲᓇᑕᒥ. ᑕᐃᑲᓂ 
ᐊᓂᓵᓕᓇᓱᐊᕐᓂᖓᓄᑦ ᓈᓚᒃᐅᑕᐅᔭᖅᑐᖅᓯᒪᖓᓂ ᐱᕋᔭᑦᑑᑉ. 
ᐅᓂᒃᑳᕈᒪᖏᒃᑲᓗᐊᕈᕕᓗᓐᓃᑦ, ᑕᐅᑐᒋᐊᖅᑐᕈᓐᓇᕐᒥᔪᑎᑦ ᐱᕋᔭᓯᒪᔫᑉ  
ᐊᓂᓵᓕᓇᓱᐊᕐᓂᖓᓄᑦ ᓈᓚᒋᐊᖅᑐᖅᑕᐅᓯᒪᓂᕐᒧᑦ. ᓂᕈᐊᕈᓐᓇᖅᑐᑎᑦ 
ᐅᖃᓕᒫᕈᓐᓇᕐᓂᖅ ᑎᑎᕋᖅᓯᒪᕙᒌᒃᑐᒥᒃ ᐅᓂᒃᑳᕐᓂᒃ ᓈᓚᒋᐊᖅᑐᖅ­
ᑕᐅᓯᒪᔪᓂᒃ, ᐅᕝᕙᓗᓐᓃᑦ ᓂᐱᐅᓕᖅᑕᐅᓯᒪᔪᓐᓇᖅᑐᖅ ᓂᐱᓕᐅᕈᑎᑎᒍᑦ  
ᑕᕐᕆᔭᐅᑎᑎᒍᓪᓗᓐᓃᑦ ᑐᓵᔭᐅᓂᐊᖅᑐᒥᒃ ᑕᐅᑐᒃᑕᐅᓂᐊᖅᑐᒥᒡᓗᓐᓃᑦ 
ᐅᕐᓂᒍᓐᓇᔮᖏᒃᑯᕕᑦ/ᐅᐸᒍᓐᓇᔭᖏᒃᑯᕕᑦ/ᑕᐃᑲᓃᑦᑐᓐᓈᔮᖏᖏᒃᑯᕕᑦ 
ᓇᓚᒋᐊᖅᑐᖅᓯᒪᔪᓂ ᐅᕝᕙᓗᓐᓃᑦ ᑕᐃᒪᐅᓕᐅᖔᕈᒪᒍᕕᑦ. 
ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ ᑎᑎᕋᖅᓯᒪᔪᓂᒃ 
ᐱᓯᒪᔭᕆᐊᖃᕐᓂᐊᖅᑐᑦ ᐊᔾᔨᖏᓐᓂᒃ ᐅᖃᐅᓯᒃᓴᑎᑦ 30 ᐅᓪᓗᐃᑦ  
ᓯᕗᓂᐊᓂ ᓈᓚᒃᑕᐅᓯᒪᕝᕕᒃᓴᖓᓂᒃ, ᐃᓄᒃᑎᑑᓕᖅᑎᖅ­
ᑕᐅᔭᕆᐊᖃᕐᓂᐊᖏᑉᐸᑦ, ᐊᒻᒪᓗ 45-ᓂᒃ ᐅᓪᓗᓂᒃ ᓯᕗᓂᐊᒍᑦ 
ᐃᓄᒃᑎᑑᓕᖅᑎᖅᑕᐅᔭᕆᐊᖃᕐᓂᐊᖅᐸᑦ.

ᐆᒃᑐᕈᓐᓇᕐᒥᔪᑎᑦ ᒐᕙᒪᒃᑯᑦ ᐃᖃᓇᐃᔭᕐᕕᖓᓄᑦ ᐃᖃᖅᑐᐃᕕᓕᕆᓂᕐᒧᑦ 
ᐱᕋᔭᒃᑕᐅᓯᒪᔪᐃᑦ ᑮᓇᐅᔭᒃᓴᖏᓐᓄᑦ, ᑮᓇᐅᔭᓂᒃ ᐃᑲᔫᑎᒃᓴᓄᑦ ᐅᕐ­
ᓂᒍᑎᒃᓴᓄᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔨᓄᑦ ᑲᓇᑕᒥ ᐱᕋᔭᒃᓯᒪᔪᒥᒃ 
ᐃᓕᖕᓂᒃ ᓈᓚᒋᐊᖅᑐᕈᑕᐅᓯᒪᔪᒥᒃ. ᐊᑎᓕᐅᖅᑕᐅᓯᒪᔭᕆᐊᖃᖅᑐᑎᑦ 
ᐱᕋᔭᒃᑕᐅᓯᒪᓂᕐᒧᑦ ᐃᑲᔪᖅᑕᐅᔪᓐᓇᕐᓂᐊᕋᕕᑦ. ᐱᕋᔭᒃᑕᐅᓯᒪᔪᓄᑦ 
ᑮᓇᐅᔭᐃᑦ ᐃᑲᔫᑕᐅᕙᖕᒥᔪᑦ ᑮᓇᐅᔭᓄᑦ ᐃᑲᔪᖅᑎᒋᔭᐅᔪᖅ ᐃᓚᐅᔾ­
ᔪᑎᒃᓴᖏᓐᓄᑦ ᐅᕐᓂᖃᑕᐅᔪᓐᓇᕐᓂᖅ ᐃᑲᔪᖅᓱᐃᔨᐅᓗᓂᓗᓐᓃᑦ 
ᐊᑎᓕᐅᖅᑕᐅᓯᒪᔪᒥᒃ ᐱᕋᔭᑕᐅᓯᒪᔪᒥᒃ ᐊᓂᑎᑕᐅᓵᓕᔪᓇᕐᓂᕐᒧᑦ 
ᑲᑎᒪᔨᓄᑦ ᑲᓇᑕᒥ ᓈᓚᒋᐊᖅᑐᖅᑕᐅᓯᒪᔪᓂᒃ.

ᖃᐅᔨᒪᔭᖁᔭᑎᑦ ᑐᓂᔭᐅᖃᓯᔾᔭᐅᓂᐊᖅᐸᑦ ᐱᕋᔭᒃᓯᒪᔪᒧᑦ?
ᓇᖕᒥᓂᕐᓂᒃ ᖃᐅᔨᒪᔭᐅᔪᓐᓇᖅᑐᑦ ᐃᓕᖕᓂᒃ ᐱᔾᔪᑎᖃᖅᑐᑦ ᓲᕐᓗ  
ᑐᕌᕈᑎᖕᓂᒃ, ᐅᖄᓚᐅᑎᓂᒃ, ᐊᒻᒪᓗ ᓱᒃᑲᔪᒃᑰᕈᑎᖕᓂᒃ, ᑐᓂᔭᐅᖃᑦᑕᖏᑦ­
ᑐᑦ ᐱᕋᔭᓯᒪᔪᒧᑦ. ᑭᓯᐊᓂ, ᒪᓕᒐᖅᑎᒍᑦ ᑲᓇᑕᒥ ᑎᒍᔭᐅᒪᕕᓕᕆᔨᒃᑯᑦ 
ᐊᒻᒪᓗ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ ᐅᖃᕆᐊᖃᖅ­
ᑎᑕᐅᕗᑦ ᐱᕋᔭᓯᒪᔪᒧᑦ ᖃᓄᑐᐃᓐᓇᖅ ᖃᐅᔨᒪᔭᐅᔪᓂᒃ ᐃᓱᒪᒃᓴᖅ­
ᓯᐅᕈᑕᐅᓂᐊᖅᑐᓂᒃ ᐃᓱᒪᓕᐊᖅᐸᓪᓕᐊᓂᖏᓐᓂ, ᐃᓚᖃᖅᓱᑎᒡᓗ 
ᖃᐅᔨᒪᔭᐅᔪᒃᓴᓕᐊᕆᔭᐅᓯᒪᔪᓂᒃ ᐱᕋᔭᒃᑕᐅᓯᒪᔪᒥᖔᖅᑐᑦ, ᐅᕝᕙᓗᓐᓃᑦ 
ᓇᐃᓈᖅᓯᒪᔪᓂᒃ ᑕᐃᒃᑯᐊ ᖃᐅᔨᒪᔭᐅᖁᔭᖏᓐᓂᒃ ᓴᓇᔭᐅᓯᒪᔪᓂᒃ.

ᖃᓄᖅ ᑎᒍᔭᐅᒪᕕᓕᕆᔨᒃᑯᑦ ᑲᓇᑕᒥ ᐊᑐᖃᑦᑕᖅᐸᑦ 
ᖃᐅᔨᒪᔭᐅᖁᔭᕐᓂᒃ ᑐᓂᓯᒪᔭᕐᓂᒃ?
ᑐᓂᓯᓯᒪᒍᕕᑦ ᐱᕋᔭᒃᑕᐅᓯᒪᓂᕐᓄᑦ ᐊᒃᑐᖅᑕᐅᓯᒪᓂᕐᓄᑦ ᐅᓂᒃᑳᓂᒃ 
ᐊᓐᓄᓪᓚᒃᓯᐊᕆᔭᐅᒋᐊᕈᑎᖏᓐᓂ ᑲᒪᒋᔭᐅᓕᖅᑐᓂᒃ, ᑎᒍᔭᐅᒪᕕᓕᕆᔨᒃᑯᑦ 
ᑲᓇᑕᒥ ᒪᓕᒐᖅᑎᒍᑦ, ᑐᓂᔭᐅᓯᒪᔭᕆᐊᖃᖅᐳᑦ ᐊᔾᔨᖏᓐᓂᒃ ᑎᑎᖃᓂᒃ. 
ᐱᑕᖃᖏᑎᓪᓗᒋᑦ ᐱᕋᔭᒃᑕᐅᓯᒪᔪᓂᒃ ᐊᒃᑐᖅᑕᐅᓯᒪᓂᕐᒧᑦ ᐅᓂᒃᑳᓂᒃ, 
ᓄᓇᓕᖕᓂ ᐅᐊᑦᑎᔨᐅᔪᑦ ᐊᓂᑎᑕᐅᓯᒪᔪᓂᒃ ᐱᔭᕇᖅᓯᔪᓐᓇᖅᑐᖅ 
ᓄᓇᓕᖕᓂ ᖃᐅᔨᓴᖅᑕᐅᓯᒪᔪᓂᒃ ᖃᐅᔨᒪᔭᐅᔪᒃᓴᓂᒃ ᐱᓂᐊᕐᓗᓂ 
ᐃᓕᖕᓂᒃ ᐃᑲᔫᑕᐅᓂᐊᖅᑐᓂᒃ ᑎᒍᔭᐅᒪᕕᓕᕆᔨᓂᒃ ᑲᓇᑕᒥ ᑐᑭᑖᕐᓂᕐᒧᑦ  
ᐱᕋᔭᒃᓯᒪᔫᑉ ᐅᓗᕆᐊᓇᖅᑑᑎᒋᓂᖓᓂᒃ. ᐱᕋᔭᒃᑕᐅᓯᒪᔪᓂᒃ 
ᖃᐅᔨᒪᖁᔭᐅᔪᑦ ᐊᑐᖅᑕᐅᓲᑦ ᒪᑯᓄᖓ: 

•	 ᐃᓱᒪᓕᐅᕈᑕᐅᓂᖏᓐᓂ ᑎᒍᔭᐅᒪᕕᖕᒥ ᐅᓗᕆᐊᓇᕐᓂᖃᖅᑎᑦ­
ᑎᑕᐃᓕᒪᔭᕆᐊᖃᕐᓂᕐᒧᑦ ᐊᑐᕆᐊᓖᑦ ᓴᐳᓐᓂᐊᖅᑕᐅᓯᒪᓂᖏᓐᓄᑦ 
ᐃᓄᓕᒫᑦ;

•	 ᐊᑐᓕᖁᔭᓕᐅᕐᓂᕐᒧᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᔨᖏᓐᓄᑦ ᑲᓇᑕᒥ,  
ᑕᐃᓐᓇ ᐱᕋᔭᒃᓯᒪᔪᖅ ᒪᓕᒐᖅᑲᖅᑎᑕᐅᓗᓂ ᐊᓂᑎᑕᐅᓂᐊᕐ­
ᒪᖔᑦ, ᓲᕐᓗ ᐱᕋᔭᒃᑕᐃᓕᒪᔭᕆᐊᖃᕐᓗᓂ, ᐊᒻᒪᓗ ᐃᓱᒪᒃᓴᖅ­
ᓯᐅᕈᑕᐅᓂᖏᓐᓄᑦ ᖃᓄᐃᑦᑐᓂᒃ ᐊᓯᒃᑲᓐᓂᖏᓐᓂᒃ ᐊᔾᔨᐅᖏᑦᑐᓂᒃ 
ᒪᓕᒐᖃᖅᑎᑕᐅᒃᑲᓐᓂᕆᐊᖃᕋᔭᕐᒪᖔᑦ ᐊᓂᑎᑕᐅᓂᐊᕈᓂ;

•	 ᐃᓱᒪᓕᐅᖅᐸᓪᓕᐊᓂᕐᒧᑦ ᐱᕋᔭᒃᓯᒪᔪᖅ ᐊᓂᑎᑕᐅᓂᐊᕐᒪᖔᑦ 
ᐊᓂᑎᑕᐅᑲᐃᓐᓇᕐᓗᓂ ᐅᕝᕙᓗᓐᓃᑦ ᐃᖃᓇᐃᔭᖅᑎᑕᐅᓗᓂ 
ᐊᑭᓂᑎᑕᐅᑲᐃᓐᓇᕈᓐᓇᕐᓂᖓᓄᑦ; ᐊᒻᒪᓗ

•	 ᖃᐅᔨᓴᖅᑕᐅᓂᖓᓂ ᐱᕋᔭᒃᓯᒪᔫᑉ ᑕᒪᐃᓐᓂᒃ ᐅᓗᕆᐊᓇᕐ-
ᓂᖃᕐᓂᖓᓂᒃ ᐱᕋᔭᒃᑲᓐᓂᑐᐃᓐᓇᕆᐊᖃᕐᒪᖔᑕ ᐊᒻᒪᓗ 
ᐃᑲᔪᖅᑕᐅᔾᔪᑎᒃᓴᓂᒃ ᐊᑐᕆᐊᖃᕐᓂᐊᕐᒪᖔᑦ.

ᖃᓄᖅ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ 
ᐊᑐᖃᑦᑕᖅᐸᑦ ᖃᐅᔨᒪᔭᐅᖁᔭᕐᓂᒃ ᑐᓂᓚᐅᖅᑕᕐᓂᒃ?
ᑐᓂᓚᐅᖅᑕᑎᑦ ᖃᐅᔨᒪᔭᐅᖁᔭᑎᑦ ᑲᓇᑕᒥ ᐊᓂᑎᑕᐅᔪᓐᓇᕐᓂᕐᒧᑦ 
ᑲᑎᒪᔨᓄᑦ ᐱᒻᒪᕆᐊᓗᖕᒥᒃ ᐊᑐᕐᓂᖃᖅᐳᖅ ᐃᑲᔪᕐᓂᕐᒧᑦ ᑐᑭᓯᐅᒪᓂᕐᒥᒃ 
ᐱᒻᒪᕆᐅᓂᖓᓂᒃ ᐱᕋᔭᒃᓯᒪᓂᖓ ᐊᒻᒪᓗ ᖃᐅᔨᓴᕐᓂᕐᒧᑦ ᐱᕋᔭᒃᓯᒪᔪᖅ 
ᐃᓕᑕᖅᓯᓯᒪᔪᓐᓇᕐᒪᖔᑦ ᖃᓄᑎᒋ ᐋᓐᓂᖅᓯᓯᒪᖕᒪᖔᑦ/ᐱᓂᕐᓗᐃᓯᒪᖕᒪᑦ 
ᐃᖕᒥᓂᒃ ᐊᐅᓚᑦᑎᓂᕐᒥᓂᒃ. ᑕᒪᓐᓇ ᖃᐅᔨᒪᔭᐅᔾᔪᑎ ᐃᑲᔪᕐᓂᖃᕐᓂᐊᖅᑐᖅ 
ᑲᑎᒪᔨᓄᑦ ᖃᐅᔨᓴᕐᓂᕐᒧᑦ ᒪᑯᓂᖓ: 

•	 ᐱᕋᔭᓯᒪᔪᖅ ᐱᕋᔭᒃᑲᓐᑐᐃᓐᓇᕆᐊᖃᕐᒪᖔᑦ ᐊᓂᑎᑕᐅᒍᓂ 
ᒪᓕᒐᖃᖅᑎᑕᐅᓗᓂ ᐊᓂᑎᑕᐅᓂᖓᓂ;

•	 ᐊᓯᒃᑲᓐᓂᖏᑦ ᒪᓕᒋᐊᓕᖏᑦ ᐱᑕᖃᕆᐊᖃᕐᓂᖏᑦ ᐊᐅᓚᑦ­
ᑎᓂᖏᓐᓂ ᖃᐅᔨᒪᔭᐅᓪᓗᑐᖅᑐᒥᒃ ᐅᓗᕆᐊᓇᕈᑎᖃᕐᓂᖓᓂᒃ 
ᐃᓄᖕᓄᑦ, ᐱᕋᔭᒃᓯᒪᔪᖅ, ᐱᓗᐊᖅᑐᒥᒃ ᑕᐃᓐᓇ ᐱᕋᔭᓚᐅᖅᑐᖅ 
ᖃᓂᒋᔭᕐᓂᒃ ᓄᓇᖃᕐᓂᐊᕈᓂ ᐃᓕᖕᓄᑦ, ᐃᓚᖕᓄᓪᓗᓐᓃᑦ. 
ᑲᓇᑕᒥ ᐊᓂᑎᑕᐅᔪᓐᓇᕐᓂᕐᒧᑦ ᑲᑎᒪᔩᑦ, ᓲᕐᓗ ᐆᒃᑑᑎᒋᓗᒍ, 
ᒪᓕᒐᖅᑎᑦᑎᔪᓐᓇᖅᑐᑦ ᐊᔾᔨᐅᖏᑦᑐᒥᒃ ᒪᓕᒐᕐᒥᒃ ᑕᐃᓐᓇ 
ᐱᕋᔭᒃᓯᒪᔪᕕᓂᖅ ᐃᓕᖕᓄᑦ ᐅᖃᕆᐊᖃᖅᑎᑕᐅᖏᓪᓗᓂ.

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔨᑦᑎᕋᐅᑎᒃᓴᐃᑦ 
ᐱᕋᔭᑕᐅᓯᒪᔪᓄᑦ

ᐃᓄᓕᒫᓄᑦ ᐅᓗᕆᐊᓇᕐᓂᖃᕆᐊᖃᖏᓐᓂᕐᒧᑦ ᑲᓇᑕᒥ
ᑲᓇᑕᓕᒫᒥ ᐃᖃᓇᐃᔭᕐᕕᒃ ᐱᕋᔭᒃᑕᐅᓯᒪᔪᓄᑦ
ᐱᓐᖑᖅᑎᑕᐅᓚᐅᖅᓯᒪᔪᑦ 2005-ᒥ, ᑲᓇᑕᒥ ᐃᖃᓇᐃᔭᕐᕕᒃ  
ᐱᕋᔭᑕᐅᓯᒪᔪᓄᑦ ᐃᓚᒋᔭᐅᕗᑦ ᐃᓄᓕᒫᑦ ᐅᓗᕆᐊᓇᖅᑐᒦᑦᑕᕆᐊᖃᓐ­
ᖏᓐᓂᖏᓄᑦ ᑲᓇᑕᒥ ᐊᒻᒪᓗ ᕿᑎᐊᓃᓱᑎᒃ ᖃᐅᔨᒋᐊᕐᕕᖕᓂ ᑐᑭᓯᓂᐊᕐ­
ᕕᐅᔪᓐᓇᖅᑐᑦ ᐊᒻᒪᓗ ᐃᑲᔪᖅᑎᐅᔪᓐᓇᖅᑐᑦ ᑲᓇᑕᒥ ᑎᒍᔭᐅᒪᕕᖕᓂ 

ᐃᓱᒪᓘᑖᐅᔪᓂᒃ ᐱᔾᔪᑎᖃᖅᑐᓂᒃ. ᐃᓚᒋᔭᐅᓪᓗᑎᒃ ᑎᓕᔭᐅᓯᒪᔪᓂᒃ, 
ᐃᖃᓇᐃᔭᕐᕕᖓᓐᓂ:

•	 ᐊᐅᓚᑦᑎᕙᒃᑐᑦ ᐅᖓᓯᒃᑐᒥᒃ ᐊᑭᖃᖏᑦᑐᒥᒃ ᐅᖄᓚᕕᖕᒥᒃ 
1-866-525-0554, ᐱᕋᔭᑕᐅᓯᒪᔪᓄᑦ ᐅᖄᓚᕝᕕᐅᔪᓐᓇᖅᑐᖅ 
ᓇᑭᑐᐃᓐᓇᑦᑎᐊᖅ ᑲᓇᑕᒥ ᐊᒥᐊᓕᑲᒥᐅᓂᓗ;

•	 ᑐᑭᓯᓂᐊᕐᕕᐅᑎᑦᑎᓲᑦ ᑎᒍᔭᐅᒪᕕᖕᓂᒃ ᑲᓇᑕᒥ ᐊᒻᒪᓗ 
ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ ᐊᐱᖁᑏᑦ ᒥᒃᓵᓄᑦ;

•	 ᐅᔾᔨᖅᑐᐃᔨᐅᔪᑦ ᐱᕋᔭᑕᐅᓯᒪᔪᐃᑦ ᐃᓱᒪᒋᔭᖏᑦ ᐃᓚᐅᑎᑕᐅᖃᑦᑕᕐ­
ᓂᖏᓐᓂᒃ ᑲᓇᑕᒥ ᐊᑐᐊᒐᓕᐅᖅᐸᓪᓕᐊᓂᖏᓐᓂ; ᐊᒻᒪᓗ

•	 ᓴᓇᔨᐅᖃᑦᑕᖅᑐᑦ ᖃᐅᔨᒪᔭᐅᔪᒃᓴᓂᒃ ᑎᑎᖃᓂᒃ ᑐᓂᐅᖃᖅᑕᐅᔪᒃᓴᓂᒃ 
ᐱᕋᔭᑕᐅᓯᒪᔪᓄᑦ, ᐱᕋᔭᑕᐅᓯᒪᔪᓄᑦ ᐃᑲᔪᖅᑎᓄᑦ ᐊᒻᒪᓗ 
ᐃᓄᖁᑎᒋᔭᐅᔪᓕᒫᓄᑦ.

ᖃᐅᔨᒋᐊᑦᑎᐊᒃᑲᓐᓂᕈᒪᒍᕕᑦ, ᑕᑯᓂᐊᕐᓂᐊᖅᐸᐃᑦ ᑲᓇᑕᒥ ᐃᖃᓇᐃᔭᕐᕕᒃ 
ᐱᕋᔭᑕᐅᓯᒪᔪᓄᑦ ᖃᕆᑕᐅᔭᒃᑯᑦ ᑕᑯᓂᐊᕐᕕᒃᓴᖅ  
ᐅᕙᓂ www.publicsafety.gc.ca/nov.

ᑎᒍᔭᐅᒪᕕᓕᕆᔩᑦ ᑲᓇᑕᒥ
ᐊᑎᓕᐅᕐᕕᐅᓯᓐᓈᖅᓱᑎᒃ ᐱᕋᔭᑕᐅᓯᒪᔪᓂᒃ, ᑎᒍᔭᐅᒪᕕᓕᕆᔨᒃᑯᑦ ᑲᓇᑕᒥ 
ᐱᕈᔭᒃᑕᐅᓯᒪᔪᓄᑦ ᐃᑲᔪᖅᑎᓄᑦ ᐊᑐᖅᑕᐅᔪᑦ ᐱᓕᕆᔨᖃᑦᑎᐊᖅᐳᑦ 
ᐊᕕᒃᑐᖅᓯᒪᓂᐅᔪᓂ ᐱᕋᔭᑕᐅᓯᒪᔪᓄᑦ ᐱᔨᑦᑎᕋᐅᑎᓂᒃ ᐊᖓᔪᖄᕐᓂᒃ 
ᐊᒻᒪᓗ ᐱᕋᔭᑕᐅᓯᒪᔪᓄᑦ ᐱᔨᑦᑎᕋᐅᑎᓂᒃ ᑲᒪᔨᓂᒃ, ᑲᒪᔨᐅᓪᓗᑎᒃ 
ᐊᐅᓚᑦᑎᓂᕐᒥᒃ ᖃᐅᔨᒪᔭᐅᖁᔭᐅᔪᓂᒃ ᑎᑎᖃᓂᒃ, ᐱᕋᔭᑕᐅᓯᒪᔪᐃᑦ 
ᖃᐅᔨᒃᑲᖅᑕᐅᖃᑦᑕᕐᓂᖏᓐᓂᒃ ᐊᓯᖏᓐᓂᒡᓗ ᐱᔨᑦᑎᕋᐅᑎᓂᒃ ᐱᕋᔭᒃ­
ᑕᐅᓯᒪᔪᓄᑦ, ᒪᓕᒃᑕᐅᓪᓗᑎᒃ ᑲᓇᑕᐅᑉ ᐊᐅᓚᑦᑎᔨᐅᕝᕕᒋᔭᖏᓃᑦᑐᑦ.

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐅᖄᓚᕕᒋᓂᐊᖅᐸᐃᑦ ᑎᒍᔭᐅᒪᕕᓕᕆᔨᒃᑯᑦ 
ᑲᓇᑕᒥ, ᐅᖓᓯᒃᑐᒥᒃ ᐊᑭᖃᖏᑦᑐᖅ ᐅᕙᓂ 1-866-806-2275 
ᐅᕝᕙᓗᓐᓃᑦ ᖃᕆᑕᐅᔭᒃᑯᑦ ᑕᑯᓂᐊᕐᕕᖓᑦ ᑕᑯᒋᐊᕐᓗᒍ ᐅᕙᓂ  
www.csc-scc.gc.ca.

ᑎᒍᔭᐅᒪᕕᓕᕆᔨᒃᑯᑦ ᑲᓇᑕᒥ ᐱᑕᖃᕐᒥᔪᑦ ᐱᕋᔭᑕᐅᓯᒪᔪᓄᑦ-
ᐱᕋᔭᑎᖏᓄᓪᓗ ᐋᖀᖃᑎᒌᒐᓱᐊᕈᑎᒃᓴᖏᓐᓄᑦ. ᐊᖀᖃᑎᒌᒑᓱᐊᕈᒪᓂᖅ 
ᐃᖕᒥᓃᓐᓇᑦᑎᐊᖅ ᐃᓱᒪᖅᓲᑕᐅᕗᖅ. ᖃᐅᔨᒋᐊᑦᑎᐊᒃᑲᓐᓂᕈᒪᒍᕕᑦ, 
ᐅᖃᕐᕕᒋᓂᐊᖅᐸᑎᑦ ᑎᒍᔭᐅᒪᕕᓕᕆᔨᒃᑯᑦ ᑲᓇᑕᒥ ᖃᓄᐃᑐᓐᓃᕐᓂᕐᒧᑦ 
ᐃᖃᖅᑐᐃᕕᓕᕆᔩᑦ ᐅᕙᓃᑦᑐᑦ 613-947-7309.

ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ
ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥᐃᓚᖃᕐᒪᑕ ᐊᕕᒃᑐᖅᓯᒪᓂᐅᔪᓂ 
ᑐᓴᐅᒪᔭᐅᑎᑦᑎᓂᕐᒧᑦ ᑲᒪᔨᐅᔪᓂᒃ ᑕᒪᐃᓐᓂ ᐊᕕᒃᑐᖅᓯᒪᔪᓕᒫᓂ, 
ᖃᐅᔨᒪᑎᑦᑎᔨᐅᓪᓗᑎᒃ ᐊᒻᒪᓗ ᐱᔨᑦᑎᕋᖅᑎᐅᓪᓗᑎᒃ ᐱᕋᔭᑕᐅᓯᒪᔪᓄᑦ. 
ᑖᒃᑯᐊ ᐃᑲᔪᖅᑎᒋᔭᐅᓪᓗᑎᒃ, ᐊᑎᓕᐅᖅᑕᐅᓯᒪᔪᑦ ᐱᕋᔭᑕᐅᓯᒪᔪᑦ 
ᐊᔾᔨᖏᓐᓂᒃ ᐱᔪᓐᓇᖃᑦᑕᖅᐳᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ  
ᐃᓱᒪᓕᐊᕆᔭᐅᓯᒪᔪᓂᒃ, ᑐᓂᓯᔨᐅᓲᖑᓪᓗᑎᒡᓗ ᐱᕋᔭᑕᐅᓯᒪᔪᐃᑦ ᐊᒃᑐᖅ­
ᑕᐅᓯᒪᓂᖏᓐᓄᑦ ᐅᓂᒃᑳᓕᐊᓂᒃ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ 
ᑲᓇᑕᒥ ᓈᓚᒋᐊᖅᑐᖅᑕᐅᓯᒪᓂᖏᓐᓂ ᐊᒻᒪᓗ ᐅᕐᓂᖃᑦᑕᖅᓱᑎᒃ 
ᓈᓚᒋᐊᖅᑐᖅᓯᒪᔪᓂ, ᑕᐅᑐᒋᐊᖅᑐᖅᑎᐅᓪᓗᑎᒃ. ᐊᕕᒃᑐᖅᓯᒪᔪᓂ 
ᑐᓴᐅᒪᑎᑦᑎᔩᑦ ᑲᒪᔨᐅᔪᑦ ᐊᑐᐃᓐᓇᐅᖃᑦᑕᕐᒥᔪᑦ ᐊᓂᑎᑕᐅᓵᓕᔪᓇᕐᓂᕐᒧᑦ 
ᑲᑎᒪᔩᑦ ᑲᓇᑕᒥ ᓈᓚᒋᐊᖅᑐᖅᓯᒪᓂᖏᓐᓂ, ᐃᓚᒋᔭᐅᔪᓐᓇᖅᓱᑎᒃ 
ᐱᕋᔭᑕᐅᓯᒪᔪᒧᑦ.

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐅᖃᖃᑎᒋᓂᐊᖅᐸᐃᑦ ᐊᓂᑎᑕᐅᓵᓕᔪᓇᕐ­
ᓂᕐᒧᑦ ᑲᑎᒪᔩᑦ ᑲᓇᑕᒥ ᐅᖄᓚᐅᑎᒃᑯᑦ ᐅᖓᓯᒃᑐᒥᒃ ᐊᑭᖃᖏᑦᑐᒥᒃ 
ᐅᕙᓂ 1-866-789-INFO (4636) ᐅᕝᕙᓗᓐᓃᑦ ᖃᕆᑕᐅᔭᒃᑯᑦ 
ᑕᑯᓂᐊᕐᓗᑎᑦ ᐅᕗᖓ www.pbc-clcc.gc.ca.

ᒐᕙᒪᒃᑯᑦ ᐃᖃᖅᑐᐃᕕᓕᕆᔨᒃᑯᖏᑦ
ᐊᑐᐊᒐᓕᕆᕕᒃ ᐱᕋᔭᒃᑕᐅᓯᒪᔪᓄᑦ ᐃᓱᒪᓘᑕᐅᔪᓄᑦ
ᐊᑐᐊᒐᓕᕆᕕᒃ ᐱᕋᔭᑕᐅᓯᒪᔪᓄᑦ ᐃᓱᒪᓘᑕᐅᕗᑦ ᒐᕙᒪᒃᑯᑦ ᐃᖃᖅ- 
ᑐᐃᕕᓕᕆᔨᒃᑯᖏᓐᓂ ᐱᑕᖃᖅᐳᖅ ᐱᕋᔭᑕᐅᓯᒪᔪᓄᑦ ᑕᐅᑐᒍᓐᓇᕐᓂᖅ 
ᐱᕋᔭᒃᑐᓕᕆᓂᕐᒧᑦ ᒪᓕᒐᕐᓂᒃ ᐊᓯᔾᔨᖅᐸᓪᓕᐊᓂᕐᒥᒃ ᐊᒻᒪᓗ ᐊᑐᐊᒐᐃᑦ  
ᓴᓇᔭᐅᕙᓪᓕᐊᓂᖏᓐᓂ. ᐊᑐᐊᒐᓕᕆᕕᒃ ᐱᕋᔭᒃᑕᐅᓯᒪᔪᓄᑦ 

ᐃᓱᒪᓘᑕᐅᔪᓄᑦ ᐱᓕᕆᖃᑎᖃᓲᖑᕗᑦ ᐊᓯᖏᓐᓂᒃ ᑲᓇᑕᒥ ᐃᖃᓇᐃᔭᕐ­
ᕕᐅᔪᓂᒃ ᐅᔾᔨᖅᑐᖅᑕᐅᓂᖏᓐᓄᑦ ᐊᔾᔨᒌᒃᑐᐃᓐᓇᐅᖃᑦᑕᕆᐊᕐᓂᖏᓐᓂ 
ᐱᐅᓯᒋᐊᖅᑕᐅᓇᓱᐊᕐᓂᖏᓐᓂ ᐊᑐᖅᑕᐅᖃᑦᑕᖅᑐᑦ ᐱᕋᔭᑕᐅᓯᒪᔪᓄᑦ 
ᐃᖃᖅᑐᐃᕕᓕᕆᓂᕐᒥᒃ ᒪᓕᒋᐊᓕᖕᓂᒃ ᒪᓕᒃᑕᐅᓂᐊᖅᑐᓂᒃ.

ᐊᑐᐊᒐᓕᕆᕕᒃ ᐱᕋᔭᒃᑐᓄᑦ ᐃᓱᒪᓘᑖᐅᔪᑦ ᓂᕈᑐᒻᒪᕆᖕᒥᒃ ᑎᓕᔭᐅᓯᒪᖕᒪᑦ, 
ᒪᑯᓂᖓ ᐃᓚᖃᖅᑐᓂᒃ: 

•	 ᖃᐅᔨᓴᕐᓂᒥᒃ;
•	 ᖃᐅᔨᒪᓕᖅᑎᑦᑎᕙᓪᓕᐊᓂᕐᒥᒃ ᐱᔭᕆᐊᖃᕐᓂᖏᓐᓂᒃ 

ᐃᓱᒫᓘᑎᒋᔭᖏᓐᓂᓗ ᐱᕋᔭᑕᐅᓯᒪᔪᐃᑦ;
•	 ᓴᓇᔭᐅᓂᖏᓐᓂᒃ ᐃᓄᓕᒫᕐᓄᑦ ᖃᐅᔨᒪᑎᑦᑎᔾᔪᑎᒃᓴᐃᑦ;
•	 ᑐᑭᓯᓂᐊᕐᕕᖃᖃᑦᑕᕐᓂᖅ ᐃᓚᐅᔭᕆᐊᖃᖅᑐᓂᒃ ᓇᓗᓇᐃᖅ­

ᑕᐅᓂᖏᓐᓄᑦ ᐃᓱᒪᓘᑕᐅᔪᑦ ᐊᑐᓕᖅᑕᐅᖔᕈᓐᓇᖅᑐᓪᓗ ᒪᓕᒐᕐᓄᑦ 
ᐊᑐᐊᒐᕐᓄᓪᓗ ᐊᓯᔾᔨᖅᓯᕙᓪᓕᐊᓂᕐᒧᑦ;

•	 ᐊᐅᓚᑕᐅᓂᖏᓐᓂᒃ ᐱᕋᔭᑕᐅᓯᒪᔪᓄᑦ ᑮᓇᐅᔭᐃᑦ ᐃᑲᔫᑕᐅᖕᒪᑕ 
ᐱᕋᔭᒃᑕᐅᓯᒪᔪᓄᑦ ᑮᓇᐅᔭᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ 
ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ; ᐊᒻᒪᓗ

•	 ᑮᓇᐅᔭᖃᖅᑎᑕᐅᓂᖏᓐᓄᑦ ᐱᕋᔭᒃᑕᐅᓯᒪᔪᐃᑦ ᐱᔨᑦᑎᕋᖅ­
ᑕᐅᓂᖏᓐᓄᑦ ᑲᑐᔾᔨᖃᑎᒌᖕᓄᑦ ᐊᒻᒪᓗ ᐱᖃᖅᑎᑕᐅᓂᖏᓐᓄᑦ 
ᐃᓚᖏᓐᓂᒃ ᑮᓇᐅᔭᓂᒃ ᐃᑲᔫᑎᓂᒃ ᓇᖕᒥᓂᖅ ᐱᕋᔭᒃᑕᐅᓯᒪᔪᓄᑦ 
ᐊᐅᓛᕈᓐᓇᕐᓂᐊᕐᒪᑕ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ 
ᓈᓚᒋᐊᖅᑐᖅᑕᐅᓯᒪᔪᓄᑦ ᐱᕋᔭᒃᑎᒋᓚᐅᖅᑕᖓᓂᒃ ᐱᔾᔪᑎᖃᖅᑐᓂᒃ.

ᑐᑭᓯᒋᐊᑦᑎᐊᒃᑲᓐᓂᕈᒪᒍᔅᓯ ᑭᓇᐅᔭᓂᒃ ᐃᑲᔪᖅᑕᐅᔾᔪᑎᒃᓴᓂᒃ 
ᐃᓚᐅᔾᔪᑎᒃᓴᓄᑦ ᐊᓂᑎᑕᐅᓵᓕᔪᓇᕐᓂᕐᒧᑦ ᑲᑎᒪᔩᑦ ᑲᓇᑕᒥ 
ᓈᓚᒋᐊᖅᑐᖅᓯᒪᓂᖏᓐᓂ, ᐅᖃᖃᑎᒋᓂᐊᖅᐸᐃᑦ ᐊᑐᐊᒐᓕᕆᕕᒃ 
ᐱᕋᔭᑕᐅᓯᒪᔪᓄᑦ ᐃᓱᒪᓘᑕᐅᔪᓂᒃ ᐅᖄᓚᓗᑎᑦ ᐅᖓᓯᒃᑐᒥᒃ ᐊᑭᖃᖏᑦ­
ᑐᒥᒃ ᐅᕙᓂ 1-866-544-1007 ᐅᕝᕙᓗᓐᓃᑦ ᑕᑯᓂᐊᕐᓗᒍ 
ᖃᕆᑕᐅᔭᒃᑯᑦ ᑐᕌᕈᑎᖓᓂ ᐅᕙᓂ www.justice.gc.ca.

ᑲᓇᑕᒥ ᐅᓐᓂᕐᓗᒡᕕᐅᓲᖅ ᐱᕋᔭᒃᑕᐅᓯᒪᔪᓄᑦ 
ᐃᖃᓇᐃᔭᕐᕕᖓᑦ ᑲᓇᑕᒥ ᐅᓐᓂᕐᓗᒃᕕᐅᓲᖅ ᐱᕋᔭᒃᑕᐅᓯᒪᔪᓄᑦ, 
ᓄᑖᖑᓕᕐᒥᖕᒪᑦ ᐃᖕᒥᒃᑰᖓᔪᖅ ᐃᑲᔪᖅᑕᐅᕝᕕᒃᓴᖅ ᐱᕋᔭᑕᐅᓯᒪᔪᓄᑦ 
ᑲᓇᑕᒥ. ᐃᖃᓇᐃᔭᕐᕕᖓᑦ ᓴᕿᑕᐅᓚᐅᖅᑐᖅ 2007-ᒥ ᐅᔾᔨᖅᑐᓂᕐᒧᑦ 
ᑲᓇᑕᐅᑉ ᒐᕙᒪᖓ ᒪᓕᒋᐊᖃᕐᓂᖓᓂᒃ ᐃᑲᔪᖅᑎᐅᓂᕐᒥᓂᒃ 
ᐱᕋᔭᑕᐅᓯᒪᖃᑦᑕᖅᑐᓄᑦ.
 
ᐱᕋᔭᑕᐅᓯᒪᔪᑦ ᐅᖄᓚᔪᓐᓇᖅᑐᑦ ᐃᖃᓇᐃᔭᕐᕕᖓᓄᑦ ᐃᓕᓐᓂᐊᕈᒪᒍᑎᒃ 
ᐱᔪᓐᓇᐅᑎᒥᓂᒃ ᐊᑖᒍᑦ ᑲᓇᑕᐅᑉ ᒪᓕᒑᒍᑦ, ᐊᒻᒪᓗ ᐃᑲᔫᑕᐅᔪᓐᓇᖅᑐᓂᒃ 
ᐊᑐᒐᒃᓴᐅᔪᓐᓇᖅᑐᓂᒡᓗ ᐊᑐᐃᓐᓇᐅᔪᓐᓇᖅᑐᓂᒃ, ᐅᕝᕙᓗᓐᓃᑦ ᐅᓂᕐᓗᒡ­
ᕕᒃᓴᖃᕈᒪᒍᑎᒃ ᓇᓪᓕᐊᖕᓂᑐᐃᓐᓇᖅ ᑲᓇᑕᒥ ᐃᖃᓇᐃᔭᕐᕕᖕᓂ 
ᒪᓕᒐᕐᓂᒡᓗᓐᓃᑦ ᐊᒃᑐᐃᓂᖃᖅᑐᓂᒃ ᐱᕋᔭᒃᑕᐅᓯᒪᓂᕐᒥᓄᑦ. ᓴᓂᐊᓂ 
ᐱᓕᕆᖃᑎᖃᖃᑕᕐᓂᖏᓐᓂᒃ ᐱᕋᔭᒃᑕᐅᓯᒪᔪᓂ, ᐃᖃᓇᐃᔭᕐᕕᖓᓂᑦᑕᐅᖅ 
ᐱᓕᕆᖃᑎᖃᖃᑦᑕᕐᒥᔪᑦ ᐊᑐᐊᒐᓕᐅᖅᑎᐅᔪᓂᒃ ᐊᒻᒪᓗ ᐊᓯᖏᓐᓂᒃ 
ᐱᕋᔭᒃᑐᓕᕆᓂᕐᒧᑦ ᐃᖃᖅᑐᐃᕕᓕᕆᔨᓂᒃ ᐃᖃᓴᐃᔭᖅᑎᓂᒃ 
ᖃᐅᔨᒪᔭᐅᖁᓪᓗᒋᑦ ᐱᕋᔭᒃᑕᐅᓯᒪᔪᐃᑦ ᐱᔭᕆᐊᖃᕐᓂᖏᑦ ᐊᒻᒪᓗ 
ᐃᓱᒪᓘᑎᒋᔭᖏᑦ. ᐅᓐᓂᕐᓗᒡᕕᐅᓲᖅ ᓇᓗᓇᐃᔭᐃᔪᓐᓇᕐᒥᔪᖅ ᐊᒻᒪᓗ 
ᕿᒥᕐᕈᐊᒃᑲᓐᓂᕈᓐᓇᖅᓱᓂ ᓴᕿᑉᐸᓪᓕᐊᔪᓂᒃ ᐊᒻᒪᓗ ᑕᐃᒪᖓᑦ 
ᓴᕿᐅᒪᔪᓂᒃ ᐃᓱᒪᓘᑕᐅᔪᓂᒃ ᐱᐅᖏᑦᑐᒥᒃ ᐊᒃᑐᖅᓯᓯᒪᔪᓐᓇᖅᑐᓂᒃ 
ᐱᕋᔭᑕᐅᓯᒪᔪᓂᒃ ᐊᒻᒪᓗ ᐊᑐᓕᖁᔭᐅᓕᕈᓐᓇᖅᓱᓂ ᑲᓇᑕᐅᑉ 
ᒐᕙᒪᒃᑯᖏᓐᓄᑦ, ᑕᒪᒃᑯᐊ ᐱᔾᔪᑎᒋᓗᒋᑦ. 
 
ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓂᐊᖅᐸᐃᑦ ᐃᖃᓇᐃᔭᕐᕕᖓᑦ 
ᑲᓇᑕᒥ ᐅᓐᓂᕐᓗᒡᕕᐅᓲᖅ ᐱᕋᔭᒃᑕᐅᓯᒪᔪᓄᑦ ᐅᕙᓂ ᐅᖄᓚᐅᒻᒥ  
1-866-481-8429 ᐅᕝᕙᓗᓐᓃᑦ ᑕᑯᓂᐊᕐᓗᒍ ᖃᕆᑕᐅᔭᒃᑯᑦ 
ᑐᕌᕈᑎᖓᓂ ᐅᕙᓂ www.victimsfirst.gc.ca.




